
Tattiarnaqvia Biipiinuat Hinikhutik Huiqpaktun Ayungnaut (SIDS) Ilitagidjutikhaq 
Tatqikhiut. SIDSnik naunairutiqaqtuq taima qillaminuaq, ilituginaitumik huiqpakhimayut 
biipiinuaq ukiuqangitun atauhirmik hinikhutik unalu Nunavunmi anginiqaqtunik 
nallautirutingnik taima biipiinuanik Kanatami tamaat, taima tallimahuiqtuqhuni 
amigaitilaaqaqhimayuq nunaqyuaptingni tamaat.  
 
Havakviat Munarhiliqiyikkut atuqhimaaquniaqtun angayuqaangulihaaqtunik 
munaqtiuyutlu uuktuqhimaaqulugit qayangnairutikharnik hiniqatigiyaanganik 
ikikliyumiqtitiyaangat ayungnautinik tapfuminga SIDSnik unalu allamik hinikhutik 
ayungnautit biipiinuangit ayungnautigivakhimayait. 
 
Qanuriliurutikhangit ikikliyumiqtitiyaangat ayungnautinik taima SIDSnik ukuanguyut 
taimailiugiaqaqtun: 

• Inaqtitiyaangat biipiinuat hinigianganik halaktilugit;  
• Ilaqatigiiklugit igluani, iglimiingituni;  
• Ivianikkut mamaktilugit;  
• Higaaqtuqangitumik iglungmi piyukhat hingaitilunik nuttaganikkumiklu unalu;  
• Piqaqtailutik angiyunik iglim qaliktakhaanik; 

 
Havakviat Munarhiliqiyikkut aituihimaarniaqtun Nunavunmi Biipiinuanun iglikharnik 
tamainun miraanuanun nunaptingni. Tamna qayangnairutikharnik hinigiangat iglingnik 
piqarniaqtuq hunavalungnik taima biipiinuat munagidjutikharnik taimaitunik 
hinikvikharnik puukattarnik, puukattarmiklu mapiraanganik tuniyauhimayut talvanga 
Havakvianin Ilinniaqtuliqiyikkutni Nukakhitqiat Nuttaqqat ilihairutikharnik. Angayuqaangit 
titiqiqidjutiliqiyukhat taima Nunavunmi Biipiinuat Iglingit taima nuttaranilihaaqtunik 

takuyaqtuigumik talvuuna munarhingnin hanayiyiuyuninluuniit talvani munarhitkuni 
nunalaani inuuhiriliqvingmiluuniit.   
 
Taimaituq Qayangnairutikharnik Hinigianganik Kangikhidjutikhaq pigiaqaqtun talvani 
Havakviat Munarhiliqiyikkutni qaritauyaliqiviani.  

